
ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

MUARRIXLIGI NAMUNASI  ...........................................................................................................................  13-18 

ТОВАР-МОДДИЙ ЗАХИРАЛАР АУДИТИНИ ТАКОМИЛЛАШТИРИШ  ....................................  43-52 

Mahmudova Dilafruz Hasanovna 
KORPORATIV BOSHQARUVNING AYRIM NAZARIY JIHATLARI  ...................................................  53-60 

Toxirov Akbarxon Toirxon o’g’li 
SANOAT KORXONALARIDA IQTISODIY XAVFSIZLIKNING EKONOMETRIK  

MODELLASHTIRISH  .......................................................................................................................................  61-69 

ЖАРАЁНЛАРИНИНГ РИВОЖЛАНИШ ТЕНДЕНЦИЯЛАРИ  ..................................................... 100-106 

Nozimov Eldor Anvarovich 
ELEKTRON TIJORATNI RIVOJLANISHDA O‘ZBEKISTON VA XORIJIY DAVLATLARNING  
O‘RNI  ...............................................................................................................................................................  107-115 

Худойназаров Фахритдин Хаитович 

БОШҚАРИШНИНГ МЕТОДОЛОГИК АСОСЛАРИ  ........................................................................  128-136 

Isomitdinova Gulbaxor Kurbonaliyevna 

08.00.00-ИҚТИСОДИЁТ ФАНЛАРИ 
 

Алимханова Нигора Алимхановна 
Катта ўқитувчи, Қарши муҳандислик-иқтисодиёт институти 

 
ТОВАР-МОДДИЙ ЗАХИРАЛАР АУДИТИНИ ТАКОМИЛЛАШТИРИШ 

 
Аннотация. Мазкур мақолада товар-моддий захиралар аудитини режалаштириш, ички назорат 

тизимини ўрганиш ҳамда баҳолаш, риск даражасини аниқлаш, муҳимлик даражасини белгилаш, таҳлилий 
амалларни қўллаш, аудиторлик далилларини тўплаш, тугатиш ва қайта кўриб чиқиш каби жараёнлар 
бўйича иқтисодий олимларнинг фикрлари ўрганилган ҳамда товар-моддий захиралар аудитини ташкил 
қилиш ва ўтказишда аудитнинг халқаро стандартлари талаблари бўйича таклиф ва тавсиялар ишлаб 
чиқилган.  

Калит сўзлар. Товар-моддий захиралар, аудитнинг халқаро стандартлари, молиявий ҳисобот, 
аудит риски, муҳимлик даражаси, ички назорат тизими, таҳлилий амаллар, моҳияти бўйича аудит 
амаллари, назорат тестлари. 

 
 

Alimkhanova Nigora  
Senior Lecturer, Karshi Engineering-Economics Institute 

 
IMPROVING OF INVENTORY AUDIT 

 
Abstract. This article discusses the opinions of academic economists on such processes as planning an 

inventory audit, research and assessment of the internal control system, determining the level of risk, determining 
the level of significance, analytical procedures, collecting audit evidence, completing and verifying an audit of 
inventory. When organizing and conducting an audit, the requirements of international auditing standards have 
been developed.  

Key words. Inventories, international standards of auditing, financial reporting, audit risk, materiality, 
internal control system, analytical procedures, substantive audit procedures, control tests. 

 

 
Алимханова Нигора Алимхановна 

Старший преподаватель,  
Каршинский инженерно-экономический институт 

 
СОВЕРШЕНСТВОВАНИЕ АУДИТА ТОВАРНО-МАТЕРИАЛЬНЫХ ЗАПАСОВ 

 
Аннотация. В данной статье рассмотрены мнения ученых-экономистов о таких процессах, как 

планирование аудита товарно-материльных запасов (ТМЗ), исследование и оценка системы внутреннего 
контроля, определение уровня риска, определение уровня значимости, аналитические процедуры, сбор 
аудиторских доказательств, завершение и проверка, аудита ТМЗ. При организации и проведении аудита 
разработаны требования международных стандартов аудита.  

Кириш. Хўжалик юритувчи субъектларда товар-моддий захиралар аудитини 

ўтказишда молиявий ҳисоботлар билан боғлиқ бир қатор муҳим жиҳатларни инобатга 

олиш зарур. Товар-моддий захиралар ҳисобини аудиторлик текширувидан ўтказишдан 

асосий мақсад молиявий ҳисоботларда товар-моддий захиралар билан боғлиқ 

маълумотларнинг тўғрилигини ҳамда ишончлилигини баҳолашдан иборат. Молиявий 

ҳисоботларнинг ишончлилигини мустаҳкамлашда товар-моддий захиралар бўйича 

ҳисоб-китобларнинг тўғрилигини ҳамда ҳаққоний акс эттирилганлигини текшириш 

муҳим аҳамиятга эга. Товар-моддий захиралар бўйича бухгалтерия ҳисобида мавжуд 

ички назорат тизимининг қай даражада эканлигини ўрганиш ҳамда баҳолаш, хусусан, 

аудиторлик текширувида товар-моддий захиралар ҳисобининг ишончлилиги тўғрисида 

хулосаларни ҳаққоний ва тўғри шакллантириш натижасида молиявий ҳисоботлардан 

ички ва ташқи фойдаланувчиларни етарли ҳамда ишончли ахборотлар билан 

таъминлашга имкон яратади. Шунингдек, товар-моддий захиралар аудитини тўғри 

режалаштириш ҳамда ташкил этиш орқали хўжалик юритувчи субъектларда бошқарув 

қарорларини қабул қилиш ҳамда субъект фаолиятини назорат қилишда аҳамиятга эга. 

Юқоридаги фикрлардан келиб чиққан ҳолда, товар-моддий захиралар аудитини 

аудитнинг халқаро стандартлари талаблари асосида ўтказиш ҳамда такомиллаштириш 

орқали хорижий ва маҳаллий инвесторларнинг молиявий ҳисоботларга бўлган 

ишончини ошириш бугунги куннинг энг долзарб масалаларидан бири ҳисобланади.  

Адабиётлар шарҳи. Хўжалик юритувчи субъектларда молиявий ҳисобот 

аудитини ташкил этишда асосан муайян объектнинг бизнес хусусиятига кенгроқ 

эътибор қаратилишини инобатга олган ҳолда бир қатор иқтисодчи олимлар 

ўзларининг фикрлари ҳамда ёндашувларини келтириб ўтган.  

Масалан, иқтисодчи олим И.Н.Богатая “даврий ёндашув ва объектга 

йўналтирилган элементларни ўз ичига олган жараёнли-объектли ёндашувнинг 

қўлланилиши мақбул ҳисобланади” [1] деган фикрни илгари сурган. 

Россиялик етук иқтисодчи олимлар А.Д.Шеремет ҳамда В.П.Суйц фикрича, 

“даврий жараённи қўллашни тавсия этиб, унинг асоси аудит ўтказилаётган 

ташкилотнинг молиявий- иқтисодий фаолияти, бухгалтерия ҳисобида фойдаланилувчи 

тизим, ички аудит ва ҳужжат айланиши жадвалини ифодаловчи сегментларни ажратиш 

ҳисобланади” [2]. 

Яна бир олимлар гуруҳи О.В.Ковалева ва Ю.П.Константинов ўз илмий асарларида 

“аудиторлик текширувини тайёрлаш, аудитни режалаштириш, аудит амалларини 

бажариш, аудит натижаларини расмийлаштиришдан иборат тўрт босқичдан 

фойдаланиш” [3] бўйича фикрларини ёритиб берганлар.  

Шунингдек, иқтисодчи В.А. Ерофеева, В.А. Пискунов ҳамда Т.А. Битюковалар 

ўзларининг иқтисодий илмий асарларида “аудиторлик текширувининг уч босқичи: 

режалаштириш (дастлабки босқич), аудит далилларини йиғиш (иш босқичи), аудитни 

якунлаш (якуний босқич)ни” [4] таклиф этган. 

Яна бир америкалик иқтисодчилар гуруҳининг фикрича, “товар-моддий 

захиралар аудитида кўпгина усуллар қўлланилади. Бироқ товар-моддий захиралар 

аудитида энг самарали усул инвентаризация бўлиб, мазкур жараён бевосита 

аудиторнинг иштирокида ўтказилиши лозим” [5]. 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 3 (4) – 2024  

 

45 

Хорижий иқтисодчи олимлардан Х.Ви, Х.Ванг ва Ю.Янгларнинг илмий тадқиқот 

ишларида, “товар-моддий захиралар жорий активларнинг энг муҳим таркибий қисми 

ҳисобланади ва аудиторлик текширувларининг асосий объекти сифатида аудиторнинг 

хизмат ҳақини белгилашда асосий омил ҳисобланади” [6].  

Маҳаллий иқтисодчи олимлар ҳам аудиторлик текширувлари босқичларини 

текширув объекти нуқтаи назаридан ўзларининг илмий ишларида келтириб ўтган.  

Жумладан, иқтисодчи олим, профессор И.Н.Қўзиев аудитни 4 та босқичга 

ажратган: “бошланғич босқич, аудитга тайёргарлик босқичи, аудиторлик текширувини 

амалга ошириш босқичи, аудиторлик текшируви натижаларини умумлаштириш 

босқичи” [7]. 

Етук иқтисодчи олим, профессор А.Авлокулов ҳам ўз тадқиқот ишларида 

аудиторлик текширувида асосан 4 асосий босқич мавжудлиги таъкидлаган: 

“аудиторлик текширувини режалаштириш ва ташкил этиш; хўжалик муомалаларини 

текшириш; ҳисоботнинг алоҳида моддаларини текшириш; аудиторлик текширувини 

якунлаш” [8]. 

Иқтисодчи олим М.И.Хайитбоев ҳам ўзининг илмий тадқиқот ишларида 

“аудиторлик текширувларини тўртта босқичдан иборат бўлиши керак деган хулосага 

келган: режалаштириш, ички назорат тизими (ИНТ)ни баҳолаш, аудиторлик 

далилларини тўплаш, текширув натижаларини умумлаштириш ва якуний ҳужжатни 

шакллантириш учун маълумот тайёрлаш” [9].  

Юқорида келтирилган иқтисодчи олимларнинг фикрларини умумлаштирган 

ҳолда ҳамда илмий тадқиқотларимиз натижасида хулоса қилиб, биз аудиторлик 

текширувини ўтказиш ҳамда товар-моддий захиралар аудитини аудиторлик 

текширувининг мақсади, турлари ҳамда текширув кўлами нуқтаи назаридан ёндашган 

ҳолда 6 босқични ўз ичига олган ёндашувни таклиф этамиз. Жумладан, аудиторлик 

текширувидан олдинги топшириқлар босқичи, аудиторлик текширувини 

режалаштириш босқичи, ички назорат тизимини баҳолаш, моҳияти бўйича аудит 

амаллари босқичи, аудиторлик далилларини тўплаш, аудиторлик хулосасини 

шакллантириш, кузатиш босқичи, тугатиш ва қайта кўриб чиқиш каби босқичларни 

аудиторлик текширувида қўллаш орқали текширувнинг самарали бўлиши 

таъминланади. Шунингдек, текширилаётган хўжалик юритувчи субъектнинг молиявий 

ҳисоботлари тўғрисидаги ахборотларнинг ишончлилигини ҳамда ҳаққонийлигини 

оширишга хизмат қилади.  

Таҳлил ва натижалар. Товар-моддий захиралар аудитини ўтказиш пайтида 

аудиторлар ўз олдига бир қатор вазифаларни белгилаб олишлари мақсадга мувофиқ. 

Улар қуйидагилардан иборат: 

• текширилаётган хўжалик юритувчи субъектнинг бизнес хусусияти, товар-

моддий захираларнинг ҳаракати ва уларни бошқариш жараёнлари ҳақида кенг 

қамровли тушунчаларга эга бўлиш; 

• товар-моддий захиралар билан боғлиқ рискларни баҳолаш, хусусан, товар-

моддий захиралар бўйича маълумотларнинг тўғрилиги, активларнинг мавжудлиги, 

бутлиги, тўлиқлиги ҳамда аниқлиги билан боғлиқ рискларни баҳолаш ва таҳлил қилиш; 

• текширилаётган субъектнинг товар-моддий захиралар ҳаракати билан 

боғлиқ ички назорат тизими самарадорлигини ўрганиш ҳамда баҳолаш, жумладан, 

товар-моддий захираларни кирими ва чиқимини бухгалтерия ҳисобида тўғри акс 

эттирилишини қай даражада назорати йўлга қўйилганлигини ўрганиш; 

• товар-моддий захиралар миқдорининг молиявий ҳисоботларга таъсирини 

ҳамда аҳамиятини аниқлаш учун муҳимлик чегараларини белгилаш; 

• товар-моддий захираларни инвентаризация қилиш бўйича батафсил режа 

тузиш ва ўтказиш бўйича масъул аудиторларни белгилаш, шунингдек, инвентаризация 

натижаларини тўғри расмийлаштирилишини назорат қилиш; 

• танлаш тўпламини аниқлаш ва аудиторлик танлашни ўтказиш ҳамда 

натижаларини ҳужжатлаштириш; 

• товар-моддий захиралар ҳисобида мавжуд бўлган ноодатий операциялар 

ҳамда товар-моддий захираларнинг ўзгаришларини аниқлаш мақсадида таҳлилий 

амалларни қўллаш; 

• товар-моддий захираларни баҳолаш усулларини мақсадга мувофиқлигини 

ҳамда тўғри баҳоланганлигини текшириш; 

• товар-моддий захираларнинг кирими ҳамда чиқими бухгалтерия ҳисобида 

ўз вақтида ва тўғри акс эттирилганлигини текшириш; 

• товар-моддий захираларнинг кирими ҳамда чиқимига доир бухгалтерия 

ҳисобининг бирламчи ҳужжатларини текшириш; 

• товар-моддий захиралар ҳисобини расмийлаштиришдаги 

номувофиқликларни тўғрилаш бўйича тавсиялар бериш; 

• ҳисобот санасидан кейин товар-моддий захираларни баҳолашга ёки 

мавжудлигига таъсир қилиши мумкин бўлган кейинги ҳодисаларни кўриб чиқиш; 

• товар-моддий захиралар тўғрисидаги молиявий ҳисоботлар 

маълумотларининг тўғрилиги ва тўлиқлиги бўйича раҳбариятдан ёзма баёнотлар 

олиш; 

• хўжалик юритувчи субъектнинг товар-моддий захираларини баҳолашда 

жалб этилган экспертлар ишини баҳолаш; 

• товар-моддий захиралар аудитида қўлланилган аудит амаллари, 

тўпланган аудиторлик далиллари ҳамда хулосаларни шакллантиришдаги ҳар бир 

жараёнларни ҳужжатлаштириш. 

Юқорида келтирилган вазифаларни тизимли ҳамда тартибли равишда бажариш 

орқали аудиторлар молиявий ҳисоботлардан фойдаланувчи манфаатдор томонларга 

молиявий ҳисоботда акс эттирилган товар-моддий захиралар бўйича маълумотларнинг 

ишончлилигини оширади ҳамда аудиторлик текширувининг самарали бўлишига 

имконият яратиб беради. 

Товар-моддий захиралар аудитини режалаштиришнинг асосий мақсади 

корхонанинг товар-моддий захиралари аудитини ўтказишнинг кенг қамровли ва 

самарали стратегиясини тузиш ва тайёрлашдан иборат. Мазкур режалаштириш 

жараёни аудиторлар учун аудитнинг самарали, оқилона ва аудит стандартларига 

мувофиқ ўтказилишини таъминлаш учун муҳим аҳамиятга эгадир. Шунингдек, 

аудиторлик текширувида товар-моддий захиралар ҳисобида мавжуд бўлиши мумкин 

бўлган муҳим бузиб кўрсатиш рискини баҳолаш, жумладан товар-моддий 

захираларнинг кирими ва чиқимига доир бухгалтерия ёзувлари билан боғлиқ 

рискларни аниқлаш ҳамда баҳолаш лозим. 

Аудиторлар текширув вақтида текширилаётган хўжалик юритувчи субъектнинг 

бизнес хусусияти, молия-хўжалик операциялари ва товар-моддий захираларни 

бошқариш ва уларнинг ҳаракати билан боғлиқ жараёнлар ҳақида тўлиқ маълумот ва 

тасаввурга эга бўлиши лозим. Мазкур маълумотлар асосида аудиторлар аудитнинг 

халқаро стандартлари талабларини хўжалик юритувчи субъектнинг ўзига хос 

хусусиятларига мослаштириб олишлари учун муҳимдир. Шу билан бирга, молиявий 

ҳисоботларда мавжуд муҳим аҳамиятга эга бўлган нотўғри маълумотлар даражасини 

аниқлаш учун товар-моддий захираларга тегишли муҳимлик чегараларини белгилаб 

олиш мақсадга мувофиқ. Мазкур муҳимлик чегараси аудиторларга молиявий ҳисоботга 

жиддий таъсир кўрсатиши мумкин бўлган маълумотларни тўлиқроқ текширишни 

тақозо этади. 

Товар-моддий захиралар аудитини режалаштиришда аудит стратегияси ва 

дастурини тузиш орқали аудиторлик текширувида қўлланиладиган аудит амалларини 

белгилаб олинади шунингдек, текширув бўйича аниқ хулосаларни шакллантиришга 

асос бўлади. Мазкур режалаштириш жараёнида аудиторлар гуруҳини тўғри 

шакллантириш ҳамда товар-моддий захиралар аудитини ўтказиш бўйича масъул 

аудиторларни бажарадиган ишларини тўғри тақсимлаш муҳим аҳамиятга эга. 

Умуман олганда, хўжалик юритувчи субъектларда молиявий ҳисобот аудитини 

самарали ҳамда тўғри ташкил этиш шу жумладан, аудитнинг халқаро стандартлари 

талаблари асосида аудиторлик текширувларини ташкил қилиш ҳамда ўтказиш 

босқичлари қуйидаги 1-расмда тўлиқ ёритиб берилган. 

Қуйидаги расмда келтирилган босқичлар хўжалик юритувчи субъектларда 

ташкил қилинадиган аудиторлик текширувларининг хусусиятига, соҳага ва 

шартноманинг ўзига хос талабларига қараб бирмунча фарқ қилиши мумкин. Бундан 

ташқари, аудиторлик текширувининг умумий жараёнлари такрорланади ва турли 

бизнес хусусиятга эга бўлган хўжалик юритувчи субъектларнинг молиявий ҳисобот 

маълумотлари ўзгаришини инобатга олган ҳолда, аудиторлар олдинги босқичларни 

қайта кўриб чиқишлари лозим ҳисобланади.  

Аудиторлик хизматлари бозорида фаолият юритаётган аудиторлик 

ташкилотлари янги мижозни қабул қилиш ёки мавжуд мижоз билан давом этиш 

тўғрисидаги қарор аудит жараёнида ҳал қилувчи босқичлардан биридир. Аудиторлик 

ташкилоти раҳбари аудиторлик ташкилоти ҳамда хўжалик юритувчи субъектлар 

ўртасида тегишли тартибда шартнома тузиш давомида мустақиллик, ҳалоллик ва 

холислик тамойилларига тўлиқ амал қилишлари лозим ҳисобланади сақлаб қолиш учун 

турли омилларни диққат билан баҳолаши керак. Аввало, хўжалик юритувчи 

субъектнинг молиявий барқарорлигини баҳолаш ҳамда муҳим молиявий муаммолар 

хўжалик юритувчи субъектнинг аудиторлик хизматлари учун тўлаш қобилиятига 

таъсир қилиши ёки уларнинг фаолиятини давом эттириш қобилиятига шубҳа 

туғдириши мумкинлигини аниқлаш лозим.  

Аудиторлик текширувларида хўжалик юритувчи субъектларнинг ҳажми ва 

мураккаблигини ҳисобга олиш муҳим аҳамиятга эга. Чунки, кичикроқ хўжалик 

юритувчи субъектлар операциялар ҳажми камроқ бўлиши мумкин, катта структурали 

хўжалик юритувчи субъектлар эса кенгроқ ва кўпроқ аудит амалларини қўллашни талаб 

қилиши мумкин. 

1-расм. Аудиторлик текширувини ташкил қилиш ҳамда ўтказиш 

босқичлари1 

 
1 Муаллиф томонидан ишлаб чиқилган 

Аудиторлик ташкилотининг хизматларидан мунтазам равишда фойдаланиб 

келаётган хўжалик юритувчи субъектлар билан такрорий аудиторлик текширувини 

ташкил қилишда аудиторлик ташкилоти қуйидагиларни инобатга олишлари зарур: 

• текширилаётган хўжалик юритувчи субъектда олдинги аудиторлик 

текширувлари натижаларини таҳлил қилиш лозим, жумладан, агар хўжалик юритувчи 

субъектнинг фаолиятида муҳим ўзгаришлар мавжудлиги кўзга ташланса, аудиторлик 

текширувини ўтказиш тўғрисида қарор қабул қилишда инобатга олиш зарур; 

• олдинги аудиторлик текшируви якунларига кўра хўжалик юритувчи 

субъект раҳбариятига тақдим этилган молиявий ҳисоботлардаги мавжуд муҳим бузиб 

кўрсатиш ҳолатлари бўйича тўлиқ тузатишлар киритилганлигини кўздан кечириш 

лозим; 

• олдинги аудиторлик текширувида хўжалик юритувчи субъект томонидан 

аудиторларга молиявий ҳисоботлардаги суммаларни асословчи аудиторлик далиллари 

ўз вақтида ҳамда етарли даражада етказиб берилганлигини инобатга олиш; 

Умуман олганда, хўжалик юритувчи субъектлар билан аудиторлик текширувини 

ўтказиш бўйича таклифини қабул қилишда юқорида келтирилган омилларни инобатга 

олиши ҳамда аудитнинг асосий тамойилларини қўллаган ҳолда аудиторлик 

текширувини ўтказиши зарур. 

Хўжалик юритувчи субъектларда аудиторлик текширувини якунлаш ва қайта 

кўриб чиқиш босқичи аудиторлар текширув давомида қўллаган таҳлилий амалларини 

якунлайдиган ва умумий аудит топшириғини кўриб чиқадиган якуний босқич 

ҳисобланади. Ушбу босқич аудиторлик текширувининг аудитнинг халқаро 

стандартларига мувофиқ ўтказилганлигини таъминлаш ва аудитор молиявий 

ҳисоботлар бўйича тўғри тасдиқланган фикрни тақдим этиши учун жуда муҳимдир. 

Мазкур жараёнда аудиторлик текширувининг якунлаш ва қайта кўриб чиқиш бўйича 

бир қатор аудит амаллари босқичма-босқич қўлланилади (2-расм). Қуйида келтирилган 

расмдан кўриниб турибдики, аудиторлик текширувини якунлаш ҳамда қайта кўриб 

чиқиш босқичи хўжалик юритувчи субъектнинг молиявий ҳисоботлари бўйича 

ишончни таъминлаш ҳамда аудиторлик текширувининг яхлитлиги ва сифатини 

таъминлаш учун муҳим аҳамиятга эга. Тугатиш ва қайта кўриб чиқиш жараёнидаги 

зарур таҳлилий амаллар ва тартиб-қоидалар бажарилганлигини, тегишли далиллар 

олинганлигини ва аудиторлик ҳисоботида аудит натижаларини тўғри акс 

эттирилишини таъминлайди. Аудиторлар аудиторлик текшируви давомида 

бажарилган барча аудиторлик ишларини ҳар томонлама текширишади.  

Бунга аудиторлик ҳужжатларини, ишчи ҳужжатларини ва аудит давомида 

тўпланган аудиторлик далилларни текшириш киради. Хусусан, аудиторлар олинган 

аудиторлик далилларининг етарлилиги ва мақсадга мувофиқлигини баҳолаши лозим. 

Аудиторлик далилларининг шакллантирилган аудиторлик ҳисоботи ва аудиторлик 

хулосасини тасдиқлаётганлигига ишонч ҳосил қилишлари зарур. 

Шунингдек, аудиторлик текширувининг якуний босқичида молиявий 

ҳисоботларда аниқланган муҳим бузиб кўрсатиш рискларини бартараф этиш ҳамда 

аудит мақсадларига эришиш учун адекват ва мақсадга мувофиқлигини тасдиқлаш учун 

амалга оширилган аудит таҳлилий амалларини тўғри қўлланилганлигини қайта кўриб 

чиқиш лозим. Шунингдек, аудиторлик ҳисоботида келтирилган молиявий 

ҳисоботлардаги номувофиқликларни тузатиш бўйича аудиторнинг таклиф ва 

тавсияларини ўз вақтида хўжалик юритувчи субъект раҳбарияти билан келишилган 

ҳолда тўғриланганлигини қайта текшириб чиқиш мақсадга мувофиқ. 

 
2-расм. Аудиторлик текширувини тугатиш ва қайта кўриб чиқиш 

босқичининг тавсифи1 

 

Аудитнинг якуний қисмида кўриб чиқилиши лозим бўлган жараёнлардан бири бу 

молиявий ҳисобот санасидан кейинги содир бўлган ҳодисалардир. Молиявий ҳисобот 

санасидан кейин, лекин аудиторлик хулосаси расмийлаштирилишидан олдин содир 

бўлиши мумкин бўлган кейинги ҳодисаларни кўриб чиқишда, уларнинг молиявий 

ҳисоботларга таъсирини баҳолаш ҳамда лозим топилган ҳолларда мазкур 

маълумотларни ошкор қилишлари ва аудиторлик хулосасига таъсирини тўлиқ ўрганиб 

чиқишлари талаб этилади. Сўнгра аудиторлик ҳисоботининг якуний шаклини 

расмийлаштириб хўжалик юритувчи субъект раҳбариятининг келишувига тақдим этиш 

лозимдир. 

Аудиторлик ҳисоботи асосида якуний аудиторлик хулосаси тайёрланади ҳамда 

расмийлаштирилади. Мазкур аудиторлик хулосасининг шаффоф, ишончли ҳамда 

адолатли тузилганлиги ва хўжалик юритувчи субъект раҳбариятига тақдим 

этилганлиги молиявий ҳисоботларнинг ишончлилик даражасини оширишга хизмат 

қилади. Мазкур аудиторлик ҳисоботи ҳамда аудиторлик хулосаси юзасидан хўжалик 

юритувчи субъект раҳбарияти томонидан билдирилган фикр-мулоҳазаларни инобатга 

 
1 Муаллиф томонидан ишлаб чиқилган 

олган ҳолда молиявий ҳисоботлар аудити бўйича тузилган аудиторлик ҳисоботи ва 

хулосасида келтирилган маълумотлар тўлиқ ёритиб берилади. 

Хулоса. Товар-моддий захиралар аудити аудиторлик текширувининг энг муҳим 

элементларидан биридир. Шу сабабли аудиторлик текширувида товар-моддий 

захиралар ҳисобини ўрганиш, текшириш ва баҳолашда аудиторлардан юқори билим, 

тажриба ва профессионал мулоҳаза талаб этилади. Шунингдек, товар-моддий захиралар 

аудитини режалаштириш, ўтказиш ҳамда хулосаларни шакллантириш жараёнларини 

аудитнинг халқаро стандартлари талаблари асосида ташкил қилиш ва аудит 

амалларини бажариш орқали маҳаллий амалиётда аудиторлик текширувларини 

такомиллаштиришга хизмат қилади.  

Мазкур мақолада аудиторлик текширувларини ташкил қилиш, хусусан, товар-

моддий захиралар аудити бўйича илмий тадқиқотларни ўрганиш натижасида қуйидаги 

хулосалар ишлаб чиқилди: 

Даставвал, товар-моддий захиралар аудитининг мақсадига мос равишда товар-

моддий захираларни аудиторлик текширувидан ўтказишнинг аниқ вазифалари ишлаб 

чиқилди, жумладан, текшириладиган хўжалик юритувчи субъектларнинг товар-моддий 

захираларини молиявий ҳисоботларда акс эттиришнинг дастлабки текширувларини 

ташкил қилиш ва ўтказиш жараёнларида аудиторлар томонидан амалга бажариладиган 

амаллар муҳим аҳамиятга эга эканлиги асослаб берилди. 

Фикримизча, аудиторлик текширувларини самарали ҳамда оқилона ташкил 

қилиш кўп жиҳатдан аудиторлик текширувини ташкил қилиш босқичларига бевосита 

боғлиқдир. Шу сабабли, аудиторлик текширувларини аудитнинг халқаро стандартлари 

талаблари асосида ташкил қилиш ҳамда ўтказиш босқичлари ишлаб чиқилди. Мазкур 

босқичларда хўжалик юритувчи субъектларнинг турли бизнес хусусиятларини 

инобатга олган ҳолда аудитнинг халқаро стандартларида келтирилган барча жараёнлар 

ёритиб берилди. Аудиторлик текширувларида ушбу босқичларни кетма-кетликда ҳамда 

тизимли фойдаланилганда, аудиторлик текширувининг самарали, ишончли ҳамда 

шаффоф тарзда ташкил этилиши ва ўтказилиши таъминланади. Шунингдек, молиявий 

ҳисобот аудитини ўтказишда ушбу босқичларни оқилона қўллаш орқали аудит рискини 

минималлаштиришга ҳамда аудиторлик хулосаларининг ишончлилик даражасини 

оширишга эришилиши асослаб берилган.  

Аудиторлик текширувларини ўтказиш босқичларидан энг муҳими сифатида 

танлаб олинган тугатиш ва қайта кўриб чиқиш босқичида бажариладиган аудит 

амаллари кетма-кетлиги ишлаб чиқилди. Жумладан, аудиторлик текширувининг 

якуний босқичида аудитор томонидан текширув давомида қўлланган усуллар ва 

шаклларнинг якуний таҳлили, тўпланган аудиторлик далилларининг ишончлилигини 

баҳолаш, таҳлилий амалларнинг тўғри қўлланилганлигини баҳолаш, молиявий ҳисобот 

санасидан кейинги ҳодисаларнинг молиявий ҳисоботларга ва аудиторлик хулосасига 

таъсирини кўриб чиқиш каби муҳим жараёнлар ёритиб берилди. Мазкур жараёнларни 

тўғри ва ҳаққоний қўллаш натижасида хўжалик юритувчи субъектларда молиявий 

ҳисобот аудити бўйича аудиторлик хулосасини тўғри ва ишончли тузишга имкон 

яратади. Шунингдек, аудиторлик текшируви давомида аниқланган аудиторлик риски 

даражасини янада камайишига замин яратади. 

